
JISMONIY MASHQLAR ORQALI SHAXSNING
INTELLEKTUAL QOBILIYATINI RIVOJLANTIRISH
BORASIDA TARIXIY TAJRIBALAR

M. K. Maxmudoyv,
“Fakultetlararo jismoniy madaniyat va sport» kafedrasi dqituvchisi,
Buxoro davlat universiteti 3- bosqich tayanch doktaranti

Annotatsiya. Maqgola jismoniy mashqlar orqali shaxsning intellektual
gobiliyatini rivojlantirish borasidagi tarixiy tajribalar to ‘plangan, ulardan
bugungi kunda foydalanish imkoniyatlari keltirilgan.

Kalit so‘zlar: jismoniy tarbiya, intellektual qobiliyat, tarixiy tajriba,
aqliy, jismoniy.

UCTOPUYECKUM OINBIT PA3BUTUSI
WHTEJUIEKTYAJIBHBIX CIIOCOBHOCTEM YEJIOBEKA
C HOMOIIbIO ®UZUYECKHUX YIIPA)KHEHUM.

M. K. Maxmynos,
[IpenonaBarens kadenpsl «MexdakynbreTckas pusnueckas KyiabTypa u
cnopt» Byxapckoro rocy1apcTBEHHOIO YHUBEPCUTETA, JOKTOPAHT 3 Kypca.

Almomauuﬂ. B cmamove C06paHbl ucmopuveckKkue onvinibl 0 paseumuu
UHMENEKMYalbHblX cnocobHocmell Yenoseka ¢ nomousbro ynpaofCHeHm? u
npedcmaejzeHbz BO3MONCHOCU OJIS1 UX UCNONb30BAHUSL CE2OOHS.

Knrwuegvie cnoea: d)MS’Ll'leCKOe eocnumadue, UHmMeEeN1EeKN)ajlbHble
cnoco6Hocmu, MCWIOpM’l@CKMII onvint, YMCmMeEEHHOE, qbusuqecme.

HISTORICAL EXPERIENCE OF THE DEVELOPMENT
OF HUMAN INTELLECTUAL ABILITIES THROUGH
PHYSICAL EXERCISE.

M. K. Makhmudoyv,
Lecturer of the department "Interfaculty physical culture and sports" of
Bukhara State University, 3rd year doctoral student.

Annotation. The article contains historical experiences on the
development of human intellectual abilities with the help of exercises and
presents the possibilities for their use today.

Key words: physical education, intellectual abilities, historical
m Education and innovative research 2021 y. Ne2

experience, mental, physical.

Jismoniy madaniyat tarixining ildizlari jamiyat taraqqiyotining juda uzoq
qa’riga tutashib ketadi, ya’ni insonning barcha aqliy va jismoniy faoliyati
bevosita yashash sharoitini ta’minlash bilan chegaralangan davrga borib
tagaladi. Jismoniy tarbiyaning paydo bo‘lishi haqidagi masala jismoniy
madaniyat tarixining eng dolzarb muammolaridan biri bo‘lib, prinsipial
metodologik ahamiyatga molik.

Tarixiy tajribalarda jismoniy mashqlar inson 0°z-o0°zini tarbiyalashi uchun
yetakchi omillardan biri sifatida talqin etiladi. Sportdagi ko‘rsatkichlarning
o‘sish me’yoriga garab sportchi nafagat jismoniy, balki ruhiy, aqliy, axloqty,
ma’naviy va vatanparvarlik nuqtai nazaridan tarbiya jarayoniga kirib boradi.
Bu borada sportning ahamiyati nihoyatda kattadir.

Sport bilan shug‘ullanish yoki sport o‘yinlarini tomosha qilish jarayonida
jamiyat qadriyatlari shaxs qadriyatlariga aylanib boradi. Sport bilan doimiy
shug‘ullanish orqgali insonda shaxs belgilari, tashabbuskorlik, kurashchanlik,
chidamlilik sifatlari rivojlanadi.

Jismoniy mashgqlar vositalari orqali shaxs ijtimoiylashuvining ijobiy
tomonlari bilan birgalikda salbiy tomonlari ham vujudga kelishi mumkin.

Shaxs jismoniy mashqlarni doimiy ravishda rejali asosda bajarib borishni
odatga aylantirsa va shunga amal qilsa, katta boyligi hisoblangan sog‘lig‘ini
yo‘qotmaydi, aksincha, uni tiklaydi. Bu haqda A.Shopengauer o‘zining
“Hayotiy donishmandlik aforizmlari” nomli kitobida shunday yozadi:
“Bizning baxtimizning 10 dan 9 qismi sog‘ligimiz bilan bog‘liq. Sog‘liq
bo‘lsa, hamma narsa bo‘ladi. Usiz hech qanday katta farovonlik ham rohat
bag‘ishlamaydi. Hatto aql sifati ham kasallik holati natijasida kamayadi.”
Faylasuf ta’kidlagan baxtga — sog‘liqga erishish uchun albatta jismoniy
mashglarni bajarib yurish magsadga muvofiqdir. O’z tabiatiga ko‘ra sport
insonparvardir. U shaxsning organizmi va ruhiyatining o‘rganilmagan
imkoniyatlarini ochib berishga yordam beradi.

Sportchi sport bilan shug‘ulanishni boshlashi bilanoq g‘alaba nashidasi va
mag‘lubiyat azobini tatib ko‘rishni boshlaydi. Barcha birdek bu jarayondan
jjobiy o‘ta olmasligini sport sohasida yaxshi o‘rganib chiqishgan. Sportning
mashaqqatlariga chidab, keyingi bosqichga qolgan yoshlar mahoratlarini
oshirib, yangi ijtimoly munosabatlar darajasiga o‘tadilar.

Sport to‘garaklari yoki sport maktablariga kelgan yoshlar yangi 1jtimoiy
mubhitga tushib qoladi. Yangi murabbiylar, yangi jamoa, hakamlar, yangicha
mashg‘ulotlar uchun hamkorlar bularning hammasi shaxs ijtimoiylashuvining
yangi jihatlari hisoblanadi. Sport orqali dastlabki ijtimoiylashuvda shaxsning
psixofizik va axloqiy sifatlari tarbiyalanadi. Bunda oila, maktab bilan birga
Jismoniy tarbiyavasportijtimotiy institutlari aktivishtirok etadi. [jtimoiylashuv

http://interscience.uz

jar;§onida oilada ota-ona, aka-uka va qarindoshlar, maktabda o‘qituvchilar,
sport to‘garaklari hamda sport maktablarida ustozlar, murabbiylar muhim
ahamiyat kasb etadi. Ularning shaxsiy sifatlarini bola o‘ziga singdirishga,
ularga o‘xshashga, ulardan o‘rnak olishga harakat qilishi tabiiy holdir. Shaxs
sport bilan shug‘ullana turib ijtimoiy ma’suliyatni esdan chigarmasligi kerak.

Sport (ing. sport —o0‘yin) jismoniy madaniyatning tarkibiy qismi, jismoniy
tarbiya vositasi va usuli, jismoniy mashqlarning turli majmualari bo‘yicha
musobagqalar tashkil etish, tayyorlash va o‘tkazish tizimidir.

“O’zining rivojlanish jarayonida sport shunday yuqori cho‘qqilarga
ko‘tarildiki, ko‘rsatilgan natijani yoki bir sportchining boshqasidan
ustunligini ob’ektiv baholash va aniq belgilash borgan sari murakkablashib
bormogqda. Sportning har bir turida muayyan qoidalar mavjud bo‘lib, ularga
mos ravishda sportchilar harakatlanadilar, sport kurashi olib boriladi,
harakatga baho beriladi, natija va g‘olib aniqlanadi.” Sport bu hech bir
odamni befarq qoldirmaydigan ijtimoiy hodisadir. Shu bilan birga sport bu
imkoniyatlarning eng yuqori chegarasida natijalarni namoyon qilishga sport
kurashida g‘oliblikka halol va pok yo‘l bilan intilishdir.

Qadimgi yunon olimi Platon o‘zining “Davlat” asarida odam ruh kiritilgan
tanadir, ruh va tanadan iborat bo‘lgan odamzod ikki olamga mansubdir,
deb yozgan. Ko‘hna yunonliklar tasavvurida, har taraflama mukammallik,
faqatgina ma’budlar va afsonaviy qahramonlargagina xos bo‘lgan. Buning
timsoli sifatida afsonaviy Geraklning o‘n ikki gahramonligini keltirish
mumkin. Gerakl mo‘jizaviy, ammo vayronkor kuchga ega turli mahluglarni
yengadi. O’zi yugurishda ohudan ham o°zib keta oladi, kamondan bexato o‘q
uzadi, har ganday pahlavonning kurashda yelkasini yerga tekkizadi.

Aleksandr Makedonskiy o‘z askarlarini tanlab olish jarayonida ularning
aqliy qobiliyatlari bilan birga qo‘rqmaslik, jasoratlilik, epchillik va
chaqqonlik kabi jismoniy sifatlariga ham katta e’tibor bergan. Bu jarayonni
lashkarlarning har birini yovvoyi hayvonlar bilan yuzlashtirish orqali tekshirib
ko‘rganligi haqida Alisher Navoiyning Saddi Iskandariy asarida ma’lumotlar
uchratish mumkin. Shu sababdan inson komilligi namoyishi olimpiya sport
o‘yinlarining asosiy g‘oyasi bo‘lganligi tasodifiy emas. Ilk umum ellin oliy
bayramlarida sport maydonlaridagi kuchlilik, chaqqonlik, epchillik bo‘yicha
musobaqalar tomoshagohlarida musiqa, she’riyat tanlovlariga ulanib ketgan.
Olimpiya o‘yinlari stadiondagi yugurish yo‘lakchalariga, kurash gilamlariga
chiqadigan, otchoparda aravalar poygasida qatnashadigan bevosita sportchilar
bilan birga faylasuflar, musiqachilar, shoirlar, haykaltaroshlar, rassomlar ham
ishtirok etishgan.

O’zbekiston tarixida sportning rivojiga e’tibor bersak, ming yillar
osha shakllanib kelgan qadimiy madaniyatning bir ko‘rinishidir. Jismoniy
tarbiya va sportning o‘ziga xos xususiyatlaridan biri aniq ifodalangan milliy

borligidir. Bu sport turlarining hammasi gadim zamonlarda paydo bo‘Téﬁil,
taraqqiyotning har bir tarixiy bosqichida turli ijtimoiy vazifani bajargan.
Turli tumanlarda yashovchi ayrim urug‘larning alohida jismoniy mashq va
o‘yinlari mavjud bo‘lib, mazkur turlari muntazam rivojlanish tarixiga ega.

O’zbekiston zaminidan topilgan arxeologik ashyolar va bizgacha yetib
kelgan qadimgi qo‘lyozmalar bu yerda yashagan xalqlar turmush tarzida
Jismoniy mashqglar muhim o‘rin egallaganidan dalolat beradi. Qadim
zamonlardan jismoniy tarbiya sohasi jamoa zimmasiga ma’lum majburiyatlar
yuklagan. Yosh qiz vayigitlar hayotida kerak bo‘ladigan epchillik, chidamlilik,
chaqqonlik, jasurlik va gat’iylik kabi qobiliyatlarga ega bo‘lishlari lozim
bo‘lgan.

Ajdodlarimiz yigitlarning harbiy-jismoniy tayyorgarligiga katta e’tibor
berganlar, shuning natijasida qurollangan otliq askarlar jangda yaxshi harakat
qila olganlar. Ular tezlik bilan chopib kelayotgan ot ustida mohirona yoy
otganlar, qilich va uzun nayzalarni mohirlik bilan ishlatganlar, epchilik bilan
egardan sakrab tushganlar va unga sakrab chiqa olganlar. Bundan tashqari
otliq askarlar gilichbozlik va suzishni yaxshi bilishlari shart bo‘lgan. O’rta
Osiyoda feodalizm kuchayib ketganligi sababli o‘smir bolalar qadimiy
spartakliklarday soqchilik xizmatiga o‘rgatilgan.

Mil. av IV-I asrlarga mansub Qoratog* (Navoiy viloyati)dagi Sarmishsoy
rasmlarida musobaqalashayotgan kishilar tasvirlari, qadimgi Bagqtriya
(O’zbekiston jan.)da yasalgan sopol idish parchasidagi ikki kurashchining
aks ettirilgani ana shunday arxeologik ashyolardandir. Yillar o‘tgan sayin
qadim Turonda hayot tarzidan kelib chigqan holda jismoniy mashqlar
ham rivojlanib borgan. Masalan, ovchilarda merganlik, chorvadorlarda
chavandozlik, baligchilarda suzish, harbiylarda gilichbozlik kabi sport turlari
rivojlangan.

Uch ming yillik tarixga ega “Avesto”da bizga shunday kamyoblik baxsh
aylagilki, navqiron va kuchli yorlar topaylik. Toki ulardan hushyor va sog‘lom
farzandlar dunyoga kelsin” deya ta’kidlangani shu davrlardanoq insoniyatning
Jismoniy mashglar yordamida sog‘lom avlodni tarbiyalashiga katta e’tibor
qaratganidan dalolat beradi. “Avesto” kitobida yoshlarning jismoniy
chiniqishlariuchun hayotdakerak bo‘ladigan mashqlar bajarganliklarini, ya’ni
yoshlikdan otda yurish, ovchilikda kerak bo‘ladigan mashqlarni bajarish va
boshga jismoniy mashgqlar bilan shug‘ul-lantirilganligini ko‘rsatib o‘tilgan.

O’zbek xalqgining qahramonlik eposi «Alpomish» dostonida kurash,
merganlik va chavandozlik musobaqalariga katta o‘rin berilgan. Dostonda
yozilishicha, qizlar Alpomishdek oldilariga qo‘yilgan shartni bajargan
yigitlarnigina kuyovlikka loyiq ko‘rishgan. Alpomishdek mard o‘g‘lonlarni
tarbiyalash, voyaga yetkazish oliy maqgsadimiz hisoblanadi. Ta’kidlash
joizki, merganlik, chavandozlik sport mashgqlari, bularning barchasi aqliy,

int?figktual qobiliyat orqali amalga oshiriladi. Chunki merganlikda to‘g‘ri,
aniq mo‘ljalni olishda miya ko‘proq o‘rin egallaydi. Ushbu sport turlari
o‘quvchini intellektual jihatdan rivojlantirishda muhim ahamiyat kasb
etadi. Merganlik, chavandozlik sport mashg‘ulotlari jarayonida mantiqiy
topshiriglardan foydalanish zarur.

Sug‘diyona va Bagqtriya davlatlari mavjud bo‘lgan davrlarda miloddan
oldingi IV-I asr O’rta Osiyoda yashagan xalqlar orasida epchil dorbozlar
juda mashhur bo‘lgan. Epchil, jismoniy jihatdan juda chinigqan dorbozlar,
chig‘irigli simbozlar Yunoniston, Vizantiya va Eron kabi mamlakatlarga
borib, o‘zlarining ajoyib va xatarli o‘yinlarini qizigchi va masxarabozlarning
o‘tkir satira va kulgi bilan sug‘orilgan turli sahnalarni va kishi aqli bovar
qilmaydigan pahlavonlarining o‘yinlarini ko‘z-ko‘z qilganlar.

VIII-X asrlarda yashab ijod etgan faylasuflarimiz ham jismoniy tarbiya
haqida yozib goldirishgan. Jumladan, Abu Nasr Faroboiyning “Fozil odamlar
shahri”, Abu Ali ibn Sinoning “Tib qonunlari” asarlarida o‘rta asrlarga xos
jismoniy mashgqlar haqida ma’lumotlar berilgan. Ibn Sino “Tib qonunlari”
asarining birinchi kitobida jismoniy mashg‘ulotni kishining yoshiga, sog*-
salomatligiga va kasalligiga qarab, turlicha shakl va usullarda o‘tkazish
kerakligini ta’kidlaydi. Ibn Sino jismoniy tarbiya to‘g‘risida fikr yuritar
ekan, uni tashkil etishda kishilarning turli yoshi va jinsini ham hisobga olish
kerakligiga alohida e’tibor qaratadi. Ibn Sino har qaysi yosh davrning o‘z
individual xususiyati bo‘lishligini gapirib, bu davrni doimo o‘zgarishda,
rivojlanishda deb biladi. Bu o‘rinda u bola hamisha to‘xtovsiz va sekin-asta
o‘sib boradi, degan fikrni ta’kidlaydi, shuning uchun, deydi u, — bolaning
o‘sishdan to‘xtashi va 0‘z kamolotida orqaga garab ketishi mumkin emas. Bu
fikri bilan Ibn Sino bolalarni doimo o‘stirib borish g‘oyasini gattiq himoya
qiladi.

[X-X asrda yashab o‘tgan buyuk shoir va kuragi erga tegmagan polvon
xorazmlik Pahlavon Mahmuddir. O’zdavrida Hindiston, Eron, Turon zaminida
kurashning keng ko‘lamda tarqalishiga katta hissa qo‘shgan. O’rta asrlarda
yaratilgan Yusuf Xos Hojibning “Qutadg‘u bilig” asarida barkamollikdagi
jismoniy etuklikning o‘rniga alohida ahamiyat berilgan. Asarda voyaga
etayotgan hukmdorga ma’naviy etuklik bilan bir qatorda jismoniy etuklik ham
muhim ahamiyatga ega ekanligini ko‘rsatib o‘tish bilan bir qatorda jismoniy
mashqlarning nomlarini, o‘tkazish joylarini, o ‘tkazish vositalari bayon etilgan.
Jismoniy mashqlar insonning yoshiga qarab belgilanishi bilan bir qatorda ot
bilan bajariladigan mashqglardan kamon, qilich bilan bajariladigan mashqlar
ko‘rsatilgan XIV-XV asrlarda Amir Temur va temuriylar davrida ijtimoiy-
iqtisodiy yuksalishning barcha sohalarida bo‘lgani kabi jismoniy tarbiya va
harbiy mahoratni rivojlantirishga alohida e’tibor qaratildi. Bu davrda kurash,
qilichbozlik, shatranj (shaxmat) kabi turlar bo‘yicha muntazam ravishda

musobaqalar o‘tkazilib turilgan.

Bugungi kunda O’zbekiston mustagqillikka erishgandan so‘ng sport
sohasi nafagat mamlakatni dunyoga tanitish balki xalqimizning sog‘lig‘ini
mustaxkamlash, sog‘lom avlodni tarbiyalashning asosiy mezoni sifatida katta
e’tibor berildi. Millatning kelajagi masalasi doimo jamiyat tarbiyalayotgan
keyingi avlodning qanday kamol topishiga bo‘g‘liq bo‘lib kelgan. Shu
sababli mamlakatimizda ham jismoniy tarbiya va sport sohasini rivojlantirish
keyingi avlodni har tomonlama sog‘lom qilib tarbiyalashga davlat oldidagi
muhim vazifa bo‘lib kelmoqda.

Jismoniy tarbiyaga oid bo‘lgan bu o‘ziga xoslikning tarkibida ikkita
alohida ma’noga ega bo‘lgan —*“jismoniy bilim” va —*“jismoniy sifatlarni
rivojlantirish” deb atalgan tushuncha yotadi. “Jismoniy bilim” termini yangi
davrdagi jismoniy tarbiyaning eng avvalgi tizimlarida uchraydi. Masalan,
Fit —o‘z vujudini tarbiya qilish magsadida jismoniy mashqlar zarurligi
haqida gapirgan edi. Jismoniy bilim jismoniy mashqlarni bajarishga oid
maxsus nazariy tushunchalar va ularni lozim bo‘lganda turmushda qo‘llash
mahorati va ko‘nikmalarini 0z ichiga oladi. Pestalotsii bolalarning —vujudini
tarbiyalashni astoydil yoqlab chigqan.

Jismoniy sifatlarni tarbiyalash jismoniy tarbiya jarayoni deb garaladi. Bu
tushuncha kuch, tezkorlik chidamlilik, egiluvchanlik va chaqqonlik sifatlarini
rivojlantirishni o‘z ichiga oladi. Bir butun jarayonning shu tomonlari bir-
biri bilan mustahkam bog‘langan. Masalan, agarda o‘quvchilar yugurish
mashqlarini ko‘p marotabalab, uning bajarilish texnikasini o‘zlashtirish
magsadida takrorlayversalar, shu vaqtning o‘zida ham kuch, ham chidamlilik
va ayrim hollarda tezkorlik ham tarbiyalanadi. Boshqa tomondan, o‘sha
yugurish mashqlarni katta tezlik bilan takrorlansa (tezkorlikni tarbiyalash
uchun), u holda mashq texnikasi mustahkamlanadi va takomillashadi, shu
vaqtning o‘zida esa ta’lim, bilim berish vazifalari ham hal qilinadi. Jismoniy
mashqlarni bajarish jarayonida, hattoki shug‘ullanuvchilarning ruhiy holatiga,
ularning emotsiyasiga (his-tuyg‘usiga), irodasiga, axlogining namoyon
bo‘lishi, intellektual qobiliyatini rivojlanishiga ham ta’sir ko‘rsatadi.

Har bir jismoniy mashqni bajarishda o‘quvchi ushbu mashqning
bajarilishini miyasi orqali boqaradi, har bir harakatini tahlil qilib boradi.

Jismoniy tarbiya mashqlarini o‘quvchi tomonidan bajarilishi jarayonida
hamisha ham tarbiyaviy, ham ta’limiy elementlarning mavjudligi uni bir
butun pedagogik jarayon deb garashga olib keladi. Qayd qilingan elementlar
go‘yilgan vazifaga qarab, har biri alohida ko‘rinishda namoyon bo‘ladi.

